
BOSNA I HERCEGOVINA 

Konkurencijsko vijeće 
 

БOСНA И ХEРЦEГOВИНA 

Koнкурeнциjски сaвjeт 

 

 

 

 

 

 

Broj: 05-26-1-023-21-II/12  
Sarajevo, 06.03. 2013. godine 

 

 
Na osnovu člana 25. stav (1) tačka e),člana 42. stav (1) tačka d) i člana 49. stav (1) tačka b), a u vezi s čl. 

12., 14., 16., 17. i 18. Zakona o konkurenciji („Službeni glasnik BiH“, br. 48/05, 76/07 i 80/09), rješavajući 

po Prijavi koncentracije privrednog subjekta B.S.A., 33 avenue du Maine-Tour Maine Montparnasse, 
75015 Pariz, Republika Francuska, podnesenoj po advokatu Nihadu Sijerčiću, Trg djece Sarajeva 1, 71000 

Sarajevo, zaprimljenoj dana 14.12.2012. godine, pod brojem: 05-26-1-023-II/12, Konkurencijsko vijeće, na  

54. (pedesetčetvrtoj)  sjednici održanoj dana 06.03.2013. godine, donijelo je 

 
 

R J E Š E NJ E 

 
1. Ocjenjuje se dopuštenom koncentracija na tržištu proizvodnje i distribucije mlijeka i  mliječnih 

proizvoda na teritoriji Bosne i Hercegovine, koja će nastati stjecanjem kontrole privrednog 

subjekta B.S.A., 33 avenue du Maine-Tour Maine Montparnasse, 75015 Pariz, Republika 

Francuska, kupovinom (**)
1
% dioničkog kapitala privrednog subjekta Ljubljanske mlekarne d.d., 

Tolstojeva ulica 63, 1000 Ljubljana, Republika Slovenija. 

 

2. Izriče se novčana kazna privrednom subjektu B.S.A., 33 avenue du Maine-Tour Maine 
Montparnasse, 75015 Pariz, Republika Francuska u visini od 310.000,00 KM 

(tristotineidesethiljada) zbog nepodnošenja Prijave koncentracije u zakonom propisanom roku, a 

koju je dužan platiti u roku od 8 dana od dana prijema ovoga Rješenja. 
 

U slučaju da privredni  subjekt B.S.A., 33 avenue du Maine-Tour Maine Montparnasse, 75015 

Pariz, Republika Francuska ne izvrši uplatu izrečene novčane kazne, ista će se prinudnim putem 

naplatiti od povezanih društava privrednog subjekta „DUKAT MLJEKARA“, društvo za trgovinu, 
uvoz, izvoz i usluge d.o.o. Gradačac, Željeznička bb, 76250 Gradačac i privrednog subjekata 

„INMER“ d.o.o. za proizvodnju, trgovinu i promet, Gradačac, Željeznička bb, 76250 Gradačac. 
 
U slučaju da se izrečena novčana kazna ne uplati u navedenom roku, ista će biti naplaćena 

prinudnim putem uz obračunatu zateznu kamatu za vrijeme prekoračenja roka, prema važećim 

propisima Bosne i Hercegovine 
 

3. Ovo Rješenje o koncentraciji se upisuje u Registar koncentracija. 

4. Ovo Rješenje je konačno i bit će objavljeno u «Službenom glasniku BiH», službenim glasilima 
entiteta i Brčko distrikta Bosne i Hercegovine. 

 

 

                                                             
1
 (**)- podaci predstavljaju poslovnu tajnu 

Obrazloženje 

Konkurencijsko vijeće je dana 14.12.2012. godine zaprimilo pod brojem: 05-26-1-023-II/12 Prijavu 
koncentracije (u daljem tekstu: Prijava) privrednog subjekta B.S.A., 33 avenue du Maine-Tour Maine 

Montparnasse, 75015 Pariz, Republika Francuska (u daljem tekstu: Podnosilac prijave ili BSA) podnesenu 

po advokatu Nihadu Sijerčiću, Trg djece Sarajeva 1, 71000 Sarajevo (punomoć od 28.11.2012. godine), s 

namjerom stjecanja kontrole kupovinom (**)% dioničkog kapitala  privrednog subjekta Ljubljanske 
mlekarne, mlekarska industrija, d.d., Tolstojeva ulica 63, 1000 Ljubljana, Republika Slovenija (u daljem 

tekstu: Ljubljanske mlekarne ili ciljno društvo), koju su isti samoinicijativno dopunili podneskom 

zaprimljenim pod brojem: 05-36-1-023-1-II/12 dana 17.12.2012. godine. 
 

Uvidom u podnesenu Prijavu Konkurencijsko vijeće je utvrdilo da ista nije potpuna u smislu člana 30. stav 

(1) Zakona o konkurenciji (u daljem tekstu: Zakon) i čl. 9. i 11. Odluke o načinu podnošenja prijave i 

kriterija za ocjenu koncentracija privrednih subjekata («Službeni glasnik BiH», broj 34/10), te je zatražilo 
dopunu iste, u skladu sa članom 31. Zakona (akt broj: 05-26-1-023-2-II/12 dana 27.12.2012. godine). 

Podnosilac prijave zatražio je produženje roka za dostavu dokumentacije i podataka podneskom 
zaprimljenim pod brojem: 05-26-1-023-5-II/12 dana 03.01.2013. godine. Konkurencijsko vijeće je odobrilo 

produženje roka za dostavu traženih podataka za dodatnih 15 dana aktom broj 05-26-1-023-6-II/12 od 

08.01.2013. godine, na što je Podnosilac prijave dopunio Prijavu dana 21.01.2013. godine podneskom 
zaprimljenim pod brojem 05-26-1-023-10-II/12, te dana 05.02.2013. godine  podneskom zaprimljenim pod 

brojem 05-26-1-023-12-II/12. 

 

Konkurencijsko vijeće je, u skladu s članom 16. stav (4) Zakona, izdalo Obavještenje o dostavljenoj Prijavi 
broj: 05-26-1-023-7-II /12 od dana 08.01.2013. godine, koje je u  u dnevnoj štampi objavljeno dana 

10.01.2013. godine, i pozvalo sve zainteresovane strane na dostavljanje pisanih komentara o namjeravanoj 

koncentraciji. Na predmetno Obavještenje nisu dostavljeni komentari zainteresiranih strana. 
 

Podnosilac prijаve je nаveo, u smislu člana 30. stav (2) Zakona, dа ima namjeru podnijeti zаhtjev zа ocjenu 

koncentrаcije ovlаštenim tijelimа zа konkurenciju u Republici Makedoniji i Kosovu, dok je predmetna 
koncentracija prijavljena i odobrena od strane nadležnih tijela za zaštitu konkurencije Republike Srbije i 

Republike Slovenije.  

 

Konkurencijsko vijeće je utvrdilo da je Prijava kompletna i izdalo Potvrdu o prijemu kompletne i uredne 
Prijave, u skladu sa članom 30. stav (3) Zakona, pod brojem: 05-26-1-023-13-II/12dana 07.02.2013. 

godine. 

 
Konkurencijsko vijeće u postupku ocjene dopuštenosti predmetne koncentracije je utvrdilo slijedeće 

činjenice: 

Predmetna Prijava nije podnesena pravovremeno, u skladu s članom 16. stav (1) Zakona. 

1. Učesnici koncentracije 

 

1.1. Privredni subjekt B.S.A.,  Francuska, podnosilac Prijave 

 

Privredni subjekt B.S.A., 33 avenue du Maine-Tour Maine Montparnasse, 75015 Pariz, Republika 
Francuska, osnovan je dana 12.08.1977. godine i registriran kod Privrednog i komercijalnog suda u Parizu 

pod brojem: 557 350 253 R.C.S. Pariz, sa upisanim osnovnim kapitalom od (**) KM ((**) EUR). 

 
Privredni subjekt B.S.A. je matično društvo u okviru Lactalis Grupe, a pretežne registrirane djelatnosti 

privrednog subjekta B.S.A. su proizvodnja i distribucija mlijeka i mliječnih proizvoda.  

U Bosni i Hercegovini, Lactalis Grupa ima vlasničke udjele u osnovnom kapitalu drugih privrednih 

subjekata preko svog povezanog društva privrednog subjekta Dukat mliječna industrija d.d. Zagreb, 

Republika Hrvatska kako slijedi: 
Tabela 1. 

Izvor: Podaci iz Prijave 

 
 

Ne postoje društva unutar Lactalis grupe u kojima su članovi upravnih ili nadzornih odbora istovremeno 

članovi upravnih ili nadzornih odbora bilo kog drugog (konkurentnog) društva na relevantnom tržištu u 

Bosni i Hercegovini. 
 

1.1.1. DUKAT MLJEKARA  d.o.o. Gradačac 

 
Privredni subjekt „DUKAT MLJEKARA“, društvo za trgovinu, uvoz, izvoz i usluge d.o.o. Gradačac, 

Željeznička bb, 76250 Gradačac (u daljem tekstu: DUKAT MLJEKARA  d.o.o. Gradačac), upisan je u 

sudski registar Općinskog suda u Tuzli pod brojem 032-0-Reg-12-001618, sa ukupnim osnivačkim 
kapitalom u iznosu od (**) KM. Privredni subjekt Dukat mliječna industrija d.d. Zagreb, Republika 

Hrvatska, koji je u sastavu Lactalis Grupe od 2007. godine, vlasnik je (**) % vlasničkih udjela u osnovnom 

kapitalu privrednog subjekta „DUKAT MLJEKARA“, d.o.o. Gradačac. 

 
Pretežne registrirane djelatnosti privrednog subjekta DUKAT MLJEKARA  d.o.o. Gradačac su trgovina na 

veliko i malo mlijeka i mliječnih proizvoda. 

 
Privredni subjekat DUKAT MLJEKARA d.o.o. Gradačac svoju registriranu djelatnost obavlja preko 

vlastitih distributivnih centara u Tuzli, Bihaću, Sarajevu, Laktašima i Mostaru. 

 

1.1.2. Privredni subjekt INMER  d.o.o. Gradačac 

 

Privredni subjekat „INMER“ d.o.o. za proizvodnju, trgovinu i promet, Gradačac, Željeznička bb, 76250 

Gradačac (u daljem tekstu: „INMER“ d.o.o. Gradačac), upisan je u sudski registar Općinskog suda u Tuzli 
pod brojem 032-0-Reg-12-001619, sa ukupnim osnivačkim kapitalom u iznosu (**) KM. Privredni subjekt 

DUKAT mliječna industrija dioničko društvo, Zagreb, Hrvatska, koji je u sastavu Lactalis Grupe od 2007. 

godine, ima (**) % vlasničkih udjela u osnovnom kapitalu privrednog subjekta „INMER“ d.o.o. Gradačac. 
 

Pretežne registrirane djelatnosti privrednog subjekta „INMER“ d.o.o. Gradačac su proizvodnja i  

distribucija (trgovina na veliko) mlijeka i mliječnih proizvoda. 

 
 

 

1.2. Privredni subjekt LJUBLJANSKE MLEKARNE, Slovenija(ciljno društvo) 
 

Privredni subjekt Ljubljanske mlekarne, mlekarska industrija d.d., Tolstojeva ulica 63, 1000 Ljubljana, 

Republika Slovenija, je registriran pod brojem: 5048257000 dana 22.12.1989. godine u sudsko/poslovnom 
registru i sa upisanim osnovnim kapitalom od (**) KM ((**) EUR).   

 

R.b. Naziv privrednog subjekta 
Vlasnički udio 

(%) 

1. 
DUKAT MLJEKARA  d.o.o. Gradačac (**)  

2. 
INMER d.o.o. Gradačac          (**) 

Vlasnička struktura privrednog subjekta Ljubljanske mlekarne: 
          Tabela 2. 

R.b. Nazivprivrednogsubjekta Vlasnički udio (%) 

1. NFD Holding d.d. Ljubljana   (**) % 

2. Mlekodeld.o.o. Ljubljana (**) % 

3. Factor bankad.d. Ljubljana (**) %  

4. Mali dioničari (**) % 

5. Kmetijskezadruge Ptuj (**) %  

6. KD Delineški dohodkovnisklad Ljubljana (**) % 

7. Ljubljanskemlekarned.d. Ljubljana (**) %  

8. KD Banka d.d. Ljubljana (**) % 

9. Ostale finasijske institucije (**) %  
Izvor: podaci iz Prijave 

 

Pretežne registrirane djelatnosti privrednog subjekta Ljubljanske mlekarne su proizvodnja mlijeka i 

mliječnih proizvoda.  
 

Privredni subjekt Ljubljanske mlekarne u Bosni i Hercegovini je prisutan preko svog povezanog društva 

privrednog subjekta Prerada i promet mlijeka d.d. Tuzla. 

 

1.2.1. Privredni subjekt Prerada i promet mlijeka d.d. Tuzla 

 

Privredni subjekat „Prerada i promet mlijeka“ d.d. Tuzla, Mitra Trifunovića Uče 25, 75000 Tuzla, upisan je 
u sudski registar Općinskog suda u Tuzli pod brojem 1-326 s ukupnim osnivačkim kapitalom (**) KM. 

Privredni subjekt Ljubljanske mlekarne ima (**) % vlasničkih udjela u osnovnom kapitalu privrednog 

subjekta „Prerada i promet mlijeka“d.d. Tuzla. 

 
Pretežne registrirane djelatnosti privrednog subjekta „Prerada i promet mlijeka“ d.d. Tuzla su proizvodnja i 

distribucija (trgovina) mlijekom i mliječnim proizvodima. 

 
 

2. Obveza prijave koncentracije 

 
U skladu sa članom 14. stav (1) Zakona, obaveza prijave koncentracije postoji kada učesnici koncentracije 

prodajom roba i/ili usluga ostvare na svjetskom tržištu 100 miliona KM po završnom računu u godini koja 

je prethodila koncentraciji, kada ukupni godišnji prihodi svakog od najmanje dva privredna subjekta 

učesnika koncentracije ostvareni prodajom roba i/ili usluga na tržištu Bosne i Hercegovine iznose najmanje 
8 miliona KM po završnom računu u godini koja je prethodila koncentraciji, ili ako je njihov zajednički 

udio na relevantnom tržištu veći od 40,0%. 

    
Prema podacima iz Prijave, ukupni godišnji prihodi privrednih subjekata učesnika koncentracije (i njihovih 

povezanih privrednih subjekata), na dan 31.12.2011. godine, kao godini koja prethodi koncentraciji, iznosi: 

 
Tabela 3. 

 Lactalis Grupa 

 

Ljubljanske mlekarne 

 

 EUR KM EUR KM 

Svijet (**) (**) (**) (**) 

BiH (**)* (**)*    (**)**    (**)** 

Izvor: Podaci iz Prijave  

*Prihod privrednih subjekata Dukat Mljekara d.o.o. Gradačac i Mljekara Inmer d.o.o. Gradačac; 

**Prihod privrednog subjekta Prerada i promet mlijeka d.d. Tuzla 

 

Na osnovu navedenih podataka utvrđeno je da su učesnici koncentracije ispunili uslove vezano za ukupni 

ostvareni godišnji prihod u smislu člana 14. stav (1) Zakona, te su obavezni podnijeti prijavu koncentracije 
u smislu člana 16. stav (1) Zakona (Tabela 3). 

 

Godišnji prihodi učesnika koncentracije (i povezanih društava) predstavljaju ukupne prihode (bez poreza na 
dodanu vrijednost i drugih poreza), u smislu člana 9. tačka h) Odluke o načinu podnošenja prijave i 

kriterijima za ocjenu koncentracija privrednih subjekta. 

 

 

3. Pravni okvir ocjene koncentracije 

 

Konkurencijsko vijeće je u provođenju postupka ocjene predmetne koncentracije primjenilo odredbe 
Zakona, Odluke o načinu podnošenja prijave i kriterijima za ocjenu koncentracije privrednih subjekta 

(„Službeni glasnik BiH“, broj 34/10) i Odluke o utvrđivanju relevantnog tržišta („Službeni glasnik BiH“,, 

br. 18/06 i 34/10) i Odluke o definiranju kategorija dominantnog položaja („Službeni glasnik BiH“, br. 
18/06 i 34/10).  

 

Konkurencijsko vijeće je, na osnovu člana 43. stav (7) Zakona, ima pravo koristiti sudsku praksu 

Evropskog suda i odluke Evropske komisije. 

 

 

4. Pravni osnov  i oblik koncentracije 

 

Pravni osnov koncentracije je Kupoprodajni ugovor o prodaji akcija Ljubljanske mlekarne zaključen 

26.10.2012. godine između privrednog subjekta B.S.A. na strani kupca, i privrednih subjekata NFD 
Holding d.d., Factor banka d.d., Mutual fund KD Delineški dohodkovni, KD Banka d.d. i Sava d.d. na 

strani prodavca. 

 

Nakon provođenja koncentracije, Lactalis Grupa će posjedovati  (**)% dioničkog kapitala  privrednog 

subjekta Ljubljanske mlekarne, stječući na taj način kontrolu nad privrednim subjektom Ljubljanske 

mlekarne. 
 

U skladu sa naprijed navedenim, pravni oblik predmetne koncentracije je stjecanje kontrole jednog 

privrednog subjekta (B.S.A.) nad drugim privrednim subjektom (Ljubljanske mlekarne) kupovinom većine 

dionica ili udjela osnovnog kapitala u smislu člana 12. stav (1) tačka b) pod 1. Zakona 
 

 

5. Relevantno tržište 

 

Relevantno tržište koncentracije, u smislu člana 3. Zakona, te čl. 4. i 5. Odluke o utvrđivanju relevantnog 

tržišta, čini tržište određenih proizvoda/usluga koje su predmet obavljanja djelatnosti na određenom 

geografskom tržištu.  
 

Prema odredbi člana 4. Odluke o utvrđivanju relevantnog tržišta u proizvodnom smislu, relevantno tržište 

obuhvata sve proizvode i/ili usluge koje potrošači i/ili korisnici smatraju međusobno zamjenjivim, pod 
prihvatljivim uslovima, imajući u vidu posebno njihove bitne karakteristike, kvalitet, uobičajenu namjenu, 

način upotrebe, uslove prodaje i cijene.  

Prema članu 5. Odluke o utvrđivanju relevantnog tržišta, relevantno tržište u geografskom smislu obuhvata 

cjelokupnu ili dio teritorije Bosne i Hercegovine na kojem privredni subjekt djeluje u prodaji i/ili kupovini 

relevantnog proizvoda pod jednakim ili dovoljno ujednačenim uslovima i koji to tržište bitno razlikuje od 

uslova tržišne konkurencije na susjednim geografskim tržištima. 
 

Uzimajući u obzir pretežne registrirane djelatnosti učesnika koncetracije, relevantno tržište proizvoda i/ili 

usluga u konkretnom slučaju je tržište proizvodnje i distribucije mlijeka i mliječnih proizvoda. 
 

Uzimajući u obzir da učesnici koncetracije djeluju na cijeloj teritoriji Bosne i Hercegovine, odnosno da 

distribuiraju svoje proizvode na tržištu Bosne i Hercegovine putem distributivne mreže iz distributivnih 
centara u Tuzli, Bihaću, Sarajevu, Laktašima i Mostaru, relevantnim tržištem u geografskom smislu smatrat 

će se tržište Bosne i Hercegovine.  

Slijedom navedenog, pod relevantnim tržištem predmetne koncentracije smatrat će se tržište proizvodnje i 
distribucije mlijeka i mliječnih proizvodana teritoriji Bosne i Hercegovine. 

 

 

6. Analiza relevantnog tržišta koncentracije 

 

Ukupna proizvodnja mlijeka (UHT sterilizirano i  pasterizirano  mlijeko) i mliječnih poizvoda (jogurt i  
napici; pavlaka i proizvodi na bazi pavlake; svježi i slični sirevi) u 2011. godini:    

              
           Tabela 4. 

RB Naziv  

Mlijeko Jogurt i napici 
Pavlaka i proizvodi 

na bazi pavlake 
Sirevi (svježi i ostali) 

Količina 

(t) 

Udio 

(%) 

Količina 

(t) 

Udio 

(%) 

Količina 

(t) 

Udio 

(%) 

Količina 

(t) 

Udio 

(%) 

1. Mlijekoprodukt, K.Dubica (**) (**) (**) (**) (**) (**) (**) (**) 

2. Meggle, Bihać (**) (**) (**) (**) (**) (**) (**) (**) 

3. Inmer, Gradačac (**) (**) (**) (**) (**) (**) (**) (**) 

4. PPM Tuzla (**) (**) (**) (**) (**) (**) (**) (**) 

5. Natura-Vita,Teslić (**) (**) (**) (**) (**) (**) (**) (**) 

6. Milkos, Sarajevo (**) (**) (**) (**) (**) (**) (**) (**) 

7. ZIM Zenica (**) (**) (**) (**) (**) (**) (**) (**) 

8. Ostali (**) (**) (**) (**) (**) (**) (**) (**) 

9. Ukupno proizvodnja (**) (**) (**) (**) (**) (**) (**) (**) 

10. Ukupno uvoz (**) (**) (**) (**) (**) (**) (**) (**) 

11. 
Ukupno tržište BiH 

(proizvodnja i uvoz) (**) (**) (**) (**) (**) (**) (**) (**) 

12. 
Učesnici koncentracije 

(proizvodnja)* (**) (**) (**) (**) (**) (**) (**) (**) 

13. 
Učesnici koncentracije 

(uvoz)** (**) (**) (**) (**) (**) (**) (**) (**) 

14. 
Učesnicikoncentracije 

(proizvodnjaiuvoz) (**) (**) (**) (**) (**) (**) (**) (**) 

Izvor: podaci Milkprocessing d.o.o. konsalting i inžinjering u stočarstvu i mljekarstvu Sarajevo, Zagrebačka 31 koji se odnose na 
proizvodnju mlijeka i mliječnih proizvoda za 2011. godinu  
*podaci se odnose na učesnike koncentracije koji se bave proizvodnjom mlijeka i mliječnih proizvoda - Inmer Gradačac i PPM 
Tuzla, bez podataka za DUKAT MLJEKARA  d.o.o. Gradačac čije su pretežne djelatnosti trgovina na veliko i malo mlijeka i 
mliječnih proizvoda. 
**Podaci iz Prijave 

Prema procjenama Podnosioca prijave, tržišni udjeli učesnika na relevantnom tržištu prodaje mlijeka (UHT 

sterilizirano i pasterizirano mlijeko) i mliječnih proizvoda (jogurt i napici; pavlaka i proizvodi na bazi 

pavlake; svježi i slični sirevi) u 2011. godini su iznosili: 
                    Tabela 5. 

RB Naziv  

Mlijeko 

 

(%) 

Jogurt i 

napici  

(%) 

Pavlaka i proizvodi 

na bazi pavlake 

 (%) 

Sirevi 

(svježi i slični sirevi) 

(%) 

1. Meggle,Bihać (**) (**) (**) (**) 

2. Dukat (Lactalis), Zagreb (**) (**) (**) (**) 

3. 

Danube Group, 

Amstelveen (**) (**) (**) (**) 

4. Vindija, Varaždin (**) (**) (**) (**) 

5. 

Ljubljanske Mlekarne i 

PPM Tuzla, Tuzla (**) (**) (**) (**) 

6. Milkos, Sarajevo (**) (**) (**) (**) 

7. Natura Vita, Teslić (**) (**) (**) (**) 

8. Zim, Zenica (**) (**) (**) (**) 

9. Mlekara Šabac, Šabac (**) (**) (**) (**) 

10. Padjeni Mljekara, Bileća (**) (**) (**) (**) 

11. Zott, Gradačac (**) (**) (**) (**) 

12. Mlekarna Celeia, Petrovče (**) (**) (**) (**) 

13. 

Bayerische 

Milchind,Landshut (**) (**) (**) (**) 

14. 

Pomurske Mlekarne, 

Murska Sobota (**) (**) (**) (**) 

15. Belje, Darda (**) (**) (**) (**) 

16. Ostali (**) (**) (**) (**) 

 17. Ukupno (**) (**) (**) (**) 

 18. 
Ukupno (učesnici 

koncentracije 2+5) (**) (**) (**) (**) 

Izvor: podaci iz Prijave (procjena tržišnih udjela učesnika na tržištu za 2011. godinu prema podacima agencija za 

istraživanje tržišta MEMRB (period decembar 2010./maj 2011.) i AC Nielsen (period juni/novembar 2011.)) 
-  količine proizvodnje iskazaneu kategoriji „ ostali“  

Na osnovu analize podataka (Tabela 4.), Konkurencijsko vijeće je utvrdilo da će tržišni udio učesnika 
koncentracije (i njihovih povezanih društava) nakon provedene koncentracije na relevantnom tržištu u 

kategoriji mlijeka biti (**)%, u kategoriji jogurta i napitaka (**)%, u kategoriji pavlaka i proizvoda na bazi 

pavlake (**)% i  na tržištu proizvodnje svježih i sličnih sireva (**)%. 
 

Podaci o tržišnim udjelima učesnika na relevantnom tržištu prikazani u Tabeli 5.pokazuju manja odstupanja 

u odnosu na podatke iz  Tabele 4.,  međutim, kako je i naznačeno, radi se o procjenama tržišnih udjela 

rađenim od strane dvije različite agencije, te je Konkurencijsko vijeće kao pokazatelj uzelo prosječnu 
vrijednost za 2011. godinu. 

Analizom podataka (Tabela 4. i 5.), Konkurencijsko vijeće je utvrdilo da će se položaj učesnika 
koncentracije (i njihovih povezanih društava) nakon provedene koncentracije na tržištu proizvodnje i  

distribucije mlijeka i mliječnih proizvoda značajno povećati, te da će u većini posmatranih kategorija 

postati lideri na tržištu. Međutim, iz provedenih analiza je također vidljivo da nakon provedene 
koncentracije i dalje ostaje značajna konkurencija na relevantnom tržištu tj. privredni subjekti sa istom ili 

približnom tržišnom snagom posmatrano s aspekta tržišnih udjela („Danube foods group“ d.o.o. Banjaluka, 

Meggle mljekara d.o.o. Bihać, Milkos d.d. Sarajevo). 

 

7. Ocjena koncentracije  
 

Analizom relevantnog tržišta i relevantnih podataka u smislu člana 17. Zakona, Konkurencijsko vijeće je 

ocjenilo da će se sprovođenjem predmetne koncentracije povećati tržišni udio Podnosioca prijave na 
relevantnom tržištu proizvodnje i distribucije mlijeka i mliječnih proizvoda Bosne i Hercegovine, ali 

imajući u vidu da tržišni udjeli nakon provedene koncentracije ni u jednoj od posmatranih kategoriji ne 

prelaze 30% tržišnog udjela, odnosno, da se kreću u rasponu od 10% do 30% tržišnih udjela, smatra da 
predmetna koncentracija neće dovesti do stvaranja novog ili jačanja postojećeg dominantnog položaja na 

relevantnom tržištu. 

 

Konkurencijsko vijeće je prilikom donošenja konačne odluke uzelo u obzir obrazloženje Podnosioca 
prijave da će predmetna koncentracija imati dugoročne pozitivne efekte na tehnički i ekonomski razvoj 

relevantnog tržišta. Također smatraju da će se sinergijski efekti koncentracije ogledati u smanjenju 

transportnih, logističkih, marketinških, administrativnih te ostalih varijabilnih troškova. Pozitivni učinci 
koncentracije rezultirat će i uvođenjem novih proizvoda, kao i unapređenjem prodaje. Razmjenom znanja i 

iskustava učesnika koncentracije u preradi mlijeka i proizvodnji mliječnih proizvoda se dugoročno planira 

poboljšanje kvaliteta proizvoda uskladu sa generalnom politikom poslovanja Podnosioca prijave. 
 

Konkurencijsko vijeće je također ocijenilo da na relevantnom tržištu ne postoje administrativne barijere za 

ulazak na tržište, tako da učesnici koncentracije ni nakon provođenja koncentracije ne bi mogli da se u 

značajnoj mjeri ponašaju neovisno od stvarnih ili potencijalnih konkurenata. 
 

Slijedom navedenog, Konkurencijsko vijeće je ocijenilo dopuštenom predmetnu koncentraciju, u smislu 

člana 18. stav (2) tačka a) Zakona. 
 

8. Novčana kazna 

 

U skladu sa članom 16. stav (1) Zakona, privredni subjekti, učesnici koncentracije obavezni su podnijeti 
prijavu koncentracije u smislu čl. 12. i 14. Zakona u roku od 15 dana od dana zaključenja sporazuma, 

objavljivanja javne ponude dionica ili sticanja kontrole, ovisno od toga šta nastupi ranije. 

 
Ukoliko privredni subjekti ne postupe u skladu sa navedenom zakonskom odredbom, Konkurencijsko 

vijeće  u skladu sa članom 49. stav (1) tačka b) Zakona može izreći privrednim subjektima novčane kazne 

koje ne prelaze 1% od ukupnog prihoda u prethodnoj godini poslovanja. 
 

Konkurenijsko vijeće je putem medija saznalo za predmetnu koncentraciju, te je od privrednog subjekta 

Prerada i promet mlijeka d.d. Tuzla, kao povezanog društva Ljubljanske mlekarne, zatražilo  podatke o 

eventualnim promjenama u vlasničkoj strukturi dana 27.11.2012 godine, dopisom broj 01-26-10-334-I/12, 
te poslalo i urgenciju za dostavljanje traženih podataka dana 12.12.2012. godine dopisom broj 01-26-10-

334-1-I/12, obzirom da u ostavljenom roku nisu dostavljene bilo kakve informacije. 

 
Konkurencijsko vijeće je dana 14.12.2012. godine zaprimilo predmetnu Prijavu privrednog subjekta B.S.A. 

s namjerom sticanja kontrole nad privrednim subjektom Ljubljanske mlekarne, a dana 21.12.2012.  godine 

privredni subjekt Prerada i promet mlijeka d.d. Tuzla obavijestio je Konkurencijsko vijeće aktom 
zaprimljenim pod brojem 01-26-10-334-2-I/12 da prema njihovim saznanjima nije došlo do promjene 

vlasničke strukture privrednih subjekata Prerada i promet mlijeka d.d. Tuzla i Ljubljanske mlekarne. 

Uvidom u dokumentaciju priloženu uz prijavu utvrđeno je da je pravni osnov predmetne koncentracije 

Kupoprodajni ugovor o prodaji akcija Ljubljanske mlekarne zaključen dana 26.10.2012. godine između 

privrednog subjekta B.S.A., na strani kupca, i privrednog subjekta NFD Holding d.d., privrednog subjekta 

Factor banka d.d., privrednog subjekta Mutual fund KD Delineški dohodkovni i privrednog subjekta KD 
Banka d.d., Sava d.d. na strani prodavca. Obzirom da zakonski rok za podnošenje prijave koncentracije 

iznosi 15 dana, Podnosilac prijave je prema navedenom bio u obavezi da Prijavu predmetne koncentracije 

podnese najkasnije do 10.11.2012, godine, odnosno,do 12.11.2012. godine, obzirom da zadnji dan roka 
pada u neradni dan. Dakle, Prijava koncentracije Konkurencijskom vijeću nije podnesena u zakonom 

propisanom roku, već sa više od mjesec dana zakašnjenja. 

 
Na osnovu utvrđenog činjeničnog stanja, a u skladu sa članom 49. stav (1) tačka b) Zakona, 

Konkurencijsko vijeće je utvrdilo da ukupni prihod Podnosioca prijave ostvaren na svjetskom tržištu i 

tržištu Bosne i Hercegovine u 2011. godini  iznosi (**)KM te je istom izreklo novčanu kaznu u iznosu od 

310.000,00 KM (tristotineidesethiljada), što predstavlja  (**)% ukupnog prihoda ostvarenog u 2011. 
godini, kao godini koja je prethodila koncentraciji. 

 

Navode Podnosioca prijave koje se odnose na izricanje novčane kazne i propise Evropske unije 
Konkurencijsko vijeće nije prihvatilo upravo iz razloga što je Podnosilac prijave, kao obveznik podnošenja 

Prijave, privredni subjekt sa područja Evropske unije, u kojoj koncept konkurencijskog prava i kontrole 

koncentracija predstavlja uobičajenu, dugogodišnju praksu. Konkurencijsko vijeće je cijenilo da je isti 
trebao voditi računa da li je i na koji način je ova oblast uređena u Bosni i Hercegovini, te poštovati zakone 

zemlje u kojoj posluje. 

 

Konkurencijsko vijeće je u toku postupka prihvatilo izjašnjenje Podnosioca prijave da predmetna 
koncentracija nije provedena (podnesak zaprimljen dana 03.01.2013. godine pod brojem 05-26-1-023-5-

II/12), te da se čeka odobrenje Uprave za konkurenciju Republike Slovenije, kako je i predviđeno tačkom 

5.1.1. Kupoprodajnog ugovora koji je pravni osnov predmetne koncentracije. Podnosilac prijave je dana 
25.02.2013. godine, podneskom zaprimljenim pod brojem 05-26-1-023-20-II/12, dostavio odluku Uprave 

za konkurenciju Republike Slovenije broj 306-104/2012-62 od 20.02.2013. godine, pa je Konkurencijsko 

vijeće na osnovu navedenog utvrdilo da nije došlo do povrede iz člana 48. stav (1) tačka e) Zakona. 

 

 

 

9. Administrativna taksa 
 

Podnosilac prijave je na ovo Rješenje, u skladu sa članom 2. stav (1) tarifni broj 107. tačka d) pod 1) 

Odluke o administrativnim taksama u vezi s procesnim radnjama pred Konkurencijskim vijećem 
(«Službeni glasnik BiH», br. 30/06 i 18/11) dužan platiti administrativnu taksu u ukupnom iznosu od 

2.500,00 KM u korist Budžeta institucija Bosne i Hercegovine. 

 

10.  Pouka o pravnom lijeku 
 

Protiv ovog Rješenja nije dozvoljena žalba.  

Nezadovoljna strana može pokrenuti upravni spor pred Sudom Bosne i Hercegovine u roku od 30 dana od 
dana prijema, odnosno objave ovog Rješenja. 

 

                Predsjednik 

 

                Gordana Živković 


